«Кешкі оқу мектептеріндегі оқушыларға қазақ тілін оқытудағы әдіс-тәсілдердің тиімді жолдары»
                                                                        Ешманова Рымтай Оразқызы                                     қазақ тілі мен қазақ әдебиеті пәнінің мұғалімі
Қазақ тілін оқытудағы негізгі мақсат-өзге ұлтты оқушыларға мемлекеттік тілдің ұлылығын, тазалығын, рухани ерекшелігін саралап оқыту.

 Қазақ тілін оқыту барысында тілдің қыр-сырын, табиғатын таныта отырып, ертеңгі өмірден орын таба алатын, өзіне сенімді, парасатты ұрпақ тәрбиелеу үшін педагогиканың озық үлгілерін жаңашылдықпен пайдаланып, тәжірибені байыта түсуіміз қажет. 

Оқушыларға қазақ тілін меңгертуде жақсы нәтижеге жету үшін мұғалім сабақтың түріне қарай әр түрлі әдістерді тиімді қолдану керек.
Қазақ тілі мен әдебиетін оқыту әдістемесінің  негізін қалаушылардың  бірі ғалым – ағартушы А.Байтұрсынұлы «Қай әдіс жақсы» деген мақаласында әдіс туралы үлкен мәселенің бетін ашып, дәлелді, нақты түрде тұжырымдап береді. «Әдіс деген қатып-семіп қалған догма емес», - деп айта келе, одан әрі ойын былай сабақтайды: «Жақсы дерлік те, жаман дерлік те бір әдіс жоқ, әдіс керектіктен шығатын нәрсе. Әдістің де озығы бар, тозығы бар, әрбір ұлт тіліне лайықты-лайықсызы бар, қолайлысын таңдап алу күрделі іс»,-деп түйін жасайды. /1-210б/

Ғалымның келтірілген пікірінің күні бүгінге дейін өзектілігі жоғары және әдістемелік, тәрбиелік, тәлімдік мәні зор екенін байқаймыз. 
Қазақ тілі мен қазақ әдебиетін оқытуда бірден-бір тиімді әдіс –қатысымдық әдіс. Қатысымдық әдіс оқушылардың ауызекі сөйлеуін қарым-қатынас жасауын, сұрақ, жауап жүргізуін, әңгімелесуін, сөйлеу қабілетін қалыптастырып, сөздік қорын молайтады, тілді дамытады. Бұл технологияның негізгі идеясы оқу үрдісін өмірдегі қарым-қатынасқа бейімдеу.

Кешкі оқу сыныптарындағы оқушылардың әр түрлі жұмыс орындарында, фирмаларда, мекемелерде жұмыс істейтіндіктен, әдістің ішінде ерекше орын алатыны-диалог. Диалог оқушылардың сөйлесу әрекетін, сұрақты дұрыс қоя білуде, ақпарат алмасуда, жалпы тіл үйренуде таптырмас жұмыс түрі. Әр түрлі тақырыпта диалог құрғызу мынадай нәтиже береді:
· сабақта белсенділік жоғарылайды;

· сөздерді есте сақтау қабілеті дамиды;

· дұрыс сөйлемдер құрауға дағдыланады;

· оқуға қызығушылықтары артады;
Әр оқушының деңгейіне қарай тапсырмалар дайындалады. Әрбір оқушының жеке жұмыс қабілетін ескере отырып, сынып тапсырмалары, үй жұмысы оқушының ерекшелігіне қарай беріледі. Осы міндетті атқару үшін өз тәжірибемізде педагогика ғылымдарының докторы, профессор Ж.Қараевтың  «Деңгейлеп оқыту» технологиясы кеңінен қолданылады. Деңгейлеп оқытуда оқушылардың білім дәрежесіне сәйкес тапсырмалар орындалады. 
Ал, деңгейлік тапсырмаларды жүйелі қолданудың тиімділігі мынада: 

· қазақ тілі сабағының мазмұны мен сапасы артады;

· оқушылардың физио-психологиялық ерекшеліктеріне сай ойлау, сөйлеу қабілеттері дамиды;

· оқушы өз бетімен жұмыс жасауға дағдыланады;

· оқушы өзін-өзі дамытып, өзін-өзі бағалап, білім деңгейін өрбіте алады. /9-34б/
Қазіргі заманғы әдіс-тәсілдердің ішінде ең қолайлысы –компьютерлік технология. Білім беру мақсатына қарай компьютерлік технология оқу үрдісін қазіргі заман талабына сай жаңа сапалы бағытта кешенді түрде өзгертеді. Оқу үрдісінде компьютерлік техниканы, интернетті, интерактивті тақтаны, компьютерлік желі, электрондық оқулықтарды тиімді пайдалану арқылы оқушылардың білімділігін күшейту және білім сапасын арттыру мақсатында қолданылады. 

Компьютерлік технологияның төмендегідей пайдасы бар:

· оқушылардың пәнге деген қызығушылығын арттырады;

· оқушылардың өз бетінше жұмыс істеуіне ықпал етеді;

· білім берудегі біржақтылықты жояды;

· сабақ құрылысын түрлендіруге мүмкіндік береді;

· сабақты «құрғақ» өтуден сақтайды:
Сондай-ақ интерактивті тақта арқылы әр түрлі грамматикалық тапсырмаларды орындау, мәтіндермен, жаңа сөздермен түрлі жұмыстар жүргізуде, сөздерге талдау жасауға, уақытты үнемді пайдалануға, оқушылардың ынтасын арттыруға қажетті әрі пайдалы құрал. Әр түрлі тест тапсырмаларын жүргізіп, оқушылардың білім сапасын бақылауда да компьютерлік технологияның үлесі зор.

Қазақ тілі мен әдебиеті сабақтарында оқушылар тіл мәдениетіне, дұрыс сөйлеуге дағдыланады. Егер тіл мәдениеті үлкен арна болса, ауызекі және жазба тіл соның басты салалары. Оқыту ісінің өзі ауызша және жазбаша жолмен жүзеге асырылады. Орыс тілді мектептерде әдебиет сабағындағы басты мақсаты: оқушыларды еркін сөйлеуге үйрету. Ал ол үшін мұғалім әрқашан ізденісте болуы керек. 
Оқушыларға әдебиеттің құдіретін, оның адам баласы жаратылғаннан бері бірге жасасып келе жатқандығын, мәңгілік жаңарып, жасарып отыратын үрдіс екенін айтып, түсіндіре отырып, сол әдебиетті жасаушылар, ақын, жазушылар туралы, олардың көркем шығармалары жайында айтуымыз керек. /1-135б/
11 сыныпта ақпан айында «Мен-қазақпын мың өліп, мың тірілген» тақырыбымен өткізілген сабақта Ж.Молдағалиевтің «Мен қазақпын»  поэмасы арқылы, «Туған жерге» арналған өлеңдері арқылы оқушыларды өз ұлтын, елін, отанын сүюге дағдыландыру, сол арқылы ұйымшылдыққа, отаншылдыққа, үлкенді сыйлауға, тілімізді қастерлеуге  тәрбиелеу және оқушылардың ойлау, тапқырлық, ізденімпаздық қабілетін дамыту сабақтың негізгі мақсаттарын құрайды. Мысалы сабақта: «Сіздер білесіздер ме, біз тұрған жер-тарихи сырға толы жер, бұл жерде көптеген зиялы азаматтар тұрған». Осындай мәлімет бере отырып «Менің туған қалам», «Менің туған жерім» атты шағын әңгіме құруға бағыт берсе оқушылар ізденіп қызықты әңгіме жазады. /1-189б/
Әдебиет арқылы жасөспірімдер алдында еліміздің тарихи, оның ғасырлар қойнауында қалған сөз сандығы ашылады. 
Қорыта келгенде қазақ тілі мен әдебиет пәнің Қазақстан Республикасының  «Білім туралы» заңында білім берудің ізгілікті, дамытушылық сипаты жеке адамды қалыптастырудағы рөлі, жеке шығармашылық қабілеттерінің дамуы үшін жағдай жасау қажеттігі болып отыр деген саясатты ұстана отырып, қазіргі заманға сай ақпараттандыру, компьютерді, бейне таспаларды т.б. оқытудың жаңа технологисының әлемдік және отандық үлгілерін тандап, сабақ барысында пайдалана білу-бүгінгі заманның талабы.

Тіліміздің мәртебесі-еліміздің мәртебесі, сондықтан сауатты, мемлекеттік тілді жетік білетін азамат тәрбиелеу біздің мақсатымыз.

